
КОМИ РЕСПУБЛИКАСА ЮРАЛЫСЬЛӦН
ИНДӦД
Коми Республикаса Юралысьлӧн нештатнӧй сӧветникъяс йылысь
Шуа:

1. Вынсьӧдны Коми Республикаса Юралысьлӧн нештатнӧй сӧветникъяс йылысь положение содтӧд серти.

2. Лыддьыны вынтӧмӧн «Нештатнӧй сӧветникъяс йылысь» Коми Республикаса Юралысьлысь 2014 во вӧльгым тӧлысь 27 лунся 130 №-а Индӧд.

3. Тайӧ Индӧдсӧ олӧмӧ пӧртӧм бӧрся видзӧдны Коми Республикаса Юралысьлӧн Администрацияса Юрнуӧдысьлы. 

4. Тайӧ Индӧдыс вынсялӧ сійӧс кырымалан лунсянь.

Коми Республикаса Юралысьлысь

могъяс недыр олӧмӧ пӧртысь





       С. Гапликов
 Сыктывкар

2016 вося лӧддза-номъя тӧлысь 22 лун

85 №
ВЫНСЬӦДӦМА

Коми Республикаса Юралысьлӧн

2016 вося лӧддза-номъя тӧлысь

 22 лунся 85 №-а Индӧдӧн

(содтӧд)
Коми Республикаса Юралысьлӧн нештатнӧй сӧветникъяс йылысь
ПОЛОЖЕНИЕ
1. Тайӧ Положениеыс урчитӧ Коми Республикаса Юралысьлӧн нештатнӧй сӧветникъяслысь (водзӧ — нештатнӧй сӧветник) уджалан пӧрадок.

2. Нештатнӧй сӧветник — специалист, кодӧс индӧны чинӧ Коми Республикаса Юралысьлы тшӧктӧм уджалан юкӧнъясын отсӧг сетӧм могысь. 

3. Нештатнӧй сӧветникӧс индӧны чинӧ Коми Республикаса Юралысьлӧн уджмогъяс збыльмӧдан кадколаст вылӧ. 

4. Нештатнӧй сӧветник оз пыр Коми Республикаса Юралысьлӧн Администрация штатӧ, удждон сылы оз мынтыны. 

5. Нештатнӧй сӧветниклы Коми Республикаса Юралысьлӧн Администрация (водзӧ — Администрация) сетӧ эскӧданпас. Кор нештатнӧй сӧветникӧс вештӧны чинысь, эскӧданпассӧ колӧ сдайтны Администрацияӧ. 

6. Нештатнӧй сӧветникӧс индӧны чинӧ да вештӧны чинысь Коми Республикаса Юралысьлӧн помшуӧмӧн. 

7. Нештатнӧй сӧветникӧс вештӧны чинысь:

1) ас кӧсйӧм серти нештатнӧй сӧветниклӧн шыӧдчӧм подув вылын; 

2) Коми Республикаса Юралысьлӧн помшуӧм серти;

3) тайӧ Положениелӧн 3 пунктын индӧм уджмогъяс збыльмӧдан кадколаст помасьӧм серти. 

8. Коми Республикаса Юралысьлӧн нештатнӧй сӧветникъяслысь уджсӧ координируйтӧ Коми Республикаса Юралысьлӧн секретариат. 

9. Нештатнӧй сӧветниклӧн медшӧр могъясӧ пырӧны: 

Коми Республикаса Юралысьӧс сылӧн компетенцияӧ пырысь юалӧмъяс серти консультируйтӧм; 

Коми Республикаса Юралысьлы быдсикас юкӧнын выль технологическӧй либӧ организационнӧй разработкаяс йылысь юӧртӧм; 

Коми Республикаса Юралысьлӧн тшӧктӧм серти воӧм вӧзйӧмъяс серти кывкӧртӧдъяслысь анализ нуӧдӧм да найӧс дасьтӧм; 

Коми Республикаса Юралысьлӧн тшӧктӧм серти нормативнӧй инӧда актъяс лӧсьӧдӧмӧ пырӧдчӧм; 

Коми Республикаса Юралысьлысь торъя тшӧктӧмъяс вӧчӧм. 

10. Медым пӧртны олӧмӧ ассьыс могъяссӧ, нештатнӧй сӧветник вермӧ: 

Коми Республикаса Юралысьлӧн секретариат пыр корны да босьтны юӧр, кутшӧм колӧ Коми Республикаса Юралысьлысь тшӧктӧмъяс вӧчӧм вылӧ; 

Коми Республикаса Юралысьлӧн тшӧктӧм серти гӧгӧрвоӧдны йӧзӧс юӧртан средствоясын Коми Республикаса Юралысьӧн нуӧдан политика;  

урчитӧм пӧрадокын да аслас компетенцияын ӧтув уджавны Администрациякӧд; 

урчитӧм пӧрадокын пырӧдчыны Коми Республикаса Юралысьӧн нуӧдӧм сӧвещаниеясӧ да мероприятиеясӧ. 

11. Нештатнӧй сӧветниклысь уджсӧ котыртӧ Коми Республикаса Юралысьлӧн секретариат. 

